
ISIZULU ULIMI LOKUQALA LOKWENGEZA: IPHEPHA II 
ISIZULU FIRST ADDITIONAL LANGUAGE: PAPER II 

 
Isikhathi: Amahora ama-2½ Amamaki ayi-100 
 

 
QAPHELA LOKHU OKULANDELAYO 
 
1. Leli phepha linamakhasi ayi-10. Qiniseka ukuthi nelakho liphelele. 
 
2. Leli phepha lineziqephu EZIMBILI. 
 
3. Phendula ZOMBILI iziqephu. 
 
4. Izinombolo zezimpendulo zakho mazibe njengasephepheni, UNGAZIGUQULI. 
 
5. Ungaqala nganoma yisiphi isiqephu kodwa kufanele imibuzo yeziqephu ungayixovi. 
 
6. Qala umbuzo omusha ekhasini elisha. 
 
7. Bhala ngokucacileyo nangobunono ukuze kube lula ukumaka umsebenzi wakho. 
 
8. Phendula yonke imibuzo ngesiZulu esihle. 

ISIQEPHU A INHLIZIYO EYOPHAYO – T. R. WELA (Umhleli) 
 

• Lesi siqephu sinoMbuzo 1, 2, 3, no-4. 

• Phendula yonke imibuzo. 

• Qala yonke imibuzo yalesi siqephu ekhasini elisha. 

• Uzothola amamaki kulokhu okulandelayo: 
– ulwazi lwendaba 
– ukwethula umbono wakho uwusekele kahle 
– ukubhala inani lamagama 
– isipelingi esihle 
– ulimi oluhle 

 
UMBUZO 1 
 
Phendula le mibuzo ngendaba UMZUKULU: W. M. Khumalo 
 
Funda isigaba esicashunwe endabeni. Phendula imibuzo engezansi. 
 

"Hawu, mntanami, bukhona yini ubugebengu osanda kubenza?"  

"Cha, ma, abukho. Ngisho bona lobu obudala obaziyo nobacishe bangifaka ejele."  

"Ngingabonga kakhulu mntanami. Ubugebengu abubuyiseli. Kunalokho bugcina bukufake 
kolukhulu utaku lolu, ongazi ukuthi uyokhishwa wubani kulona. Okungaphezu kwalokho 
ubugebengu bandisa ukuhlupheka nobuntandane ezweni." 

[Sicashunwe ekhasini 19] 

Khetha impendulo efanele ukuphendula le mibuzo elandelayo: 
 
1.1 Kulesi siqephu utaku luchaza … 

 
A inkinga  
B umzukulu 
C ukungabuyiseli (½) 
 

1.2 Yini intandane? 
 

A Yingane eshonelwe ngumkhulu obebhungukile. 
B Yingane eshonelwe ngabazali bobabili. 
C Yingane eshonelwe ngumzali oyedwa. (½) 

 
1.3 Umama kaSidumo uchazani uma ethi "ubugebengu bandisa ukuhlupheka 

nobuntandane ezweni"?   (2) 
 
1.4 Umama kaSidumo ungumzali onjani? Chaza. (2) 
 
1.5 USidumo walahlekelwa yini ngokwenza ubugebengu? Chaza.  (2) 

1.6 Funda amazwi angezansi acashunwe endabeni UMZUKULU. 
 Bhala impendulo ezoba ngamagama angama-60 kuya kwangama-80. 
 

"Hawu, mntanami, bukhona yini ubugebengu osanda kubenza?" 
"Cha, ma, abukho …"  
"Ma, kuzofanele singabe sisasichitha isikhathi, sihambe njengamanje." 

 [Sicashunwe ekhasini 19] 

USidumo uvezwe njengomlingiswa: 
 

• Oyisigebengu/ Onguthathekile (2) 

• Onamanga/ Onesibindi  (2) 

• Odelelayo/ Ongahloniphi (2) 
 

Chaza kahle usekele le mibono engenhla ngezibonelo ezisendabeni. 
 

Ulimi nohlelo (1) 
Inani lamagama nokulibhala  (1) 

[15] 

UMBUZO 2 
 
Phendula le mibuzo ngendaba IQINISO LIYABABA: K. L. Makhoba 
 

Funda lokhu okulandelayo bese uphendula imibuzo engezansi. Bhala impendulo 
ngezigaba. Phendula ngamagama asukela kwayi-100 kuya kwayi-120. 
 

 
[<www.google.co.za>] 

 

 
Le ndaba ethi IQINISO LIYABABA inodweshu lwangaphandle olugqamile. 
Fakazela lesi sitatimende ngokubhekisa kuSivalo. 
 

Bhekisa kulokhu okulandelayo: 
 

• Veza okudale lolu dweshu lukaSivalo.   (2) 

• Izenzo zikaSivalo ngenxa yalolu dweshu.  (2) 

• Zibathinte (affected) kanjani laba balingiswa: 
– UKaMakhaye   (2) 
– UNteke  (2) 

• Isiphetho sodweshu phakathi kukaSivalo noKaMakhaye.   (3) 

• Wena unguSivalo, chaza owawungakwenza emva kokuthola iqiniso.   (2) 
 

Ulimi nohlelo   (1) 
Inani lamagama nokulibhala   (1) 

 [15]  

UMBUZO 3  

Phendula lo mbuzo ngendaba IZIFUNGO: S. Bhengu 
 
Endabeni ethi "IZIFUNGO", bhala ingxoxo ezoba ngamagama ayi-130 kuya kwayi-150. 
 

 
[<www.google.co.za>] 

 
 
Bhala ingxoxo phakathi kukaBuhle noNozipho emva kokuthi uNozipho eselithole 
lonke iqiniso ngokwenzeka kudala phakathi kukaZethembe noBuhle. Engxoxweni 
makuvele ukuthi laba bobabili bazizwa kanjani.  
 
 
Ingqikithi (okusendabeni = 7 / okwakho = 3)   (10) 
Isakhiwo   (2) 
Ulimi nohlelo   (2) 
Inani lamagama nokulibhala   (1) 

 [15]  

UMBUZO 4 
 
Phendula lo mbuzo ngendaba AMACONSI EGAZI: N. F. Mbhele 
 
Funda isitatimende esingezansi. Bhala izigaba ezizoba ngamagama ayi-180 kuya 
kwangama-200. 
 

"Ukwenza izethembiso ozohluleka ukuzigcina othandweni kuyingozi." 

 
Isingeniso 
 
Veza umbono wakho ngalesi sitatimende. (2) 
 
Ingqikithi 
 

• Isethembiso esaphulwa nguSithuli nobungozi bokusiphula.  (3) 

• Izenzo zikaSithombe emva kokuphoxeka ngokungashadwa uSithuli.   (3) 

• Ukuziphindiselela kukaSithombe.  (4) 

• Ubulima/ ukungahlakaniphi kukaSithuli.  (3) 

• Ongamyala ngakho uSithuli emva kokufunda incwadi yesibili eveza iqiniso.  (3) 
 
Isiphetho 
 

• Isifundo ositholile. Singakusiza kanjani empilweni?  (3) 
 
Isakhiwo  (1) 
Ulimi nohlelo  (2) 
Inani lamagama nokulibhala  (1) 
 [25] 
 

Amamaki angama-70 

ISIQEPHU B UKUBHALA NOKWETHULA 
 

• Lesi siqephu sinoMbuzo 5 noMbuzo 6. 

• Qala yonke imibuzo yalesi siqephu ekhasini elisha. 

• Uzothola amamaki kulokhu okulandelayo: 

 
– Isakhiwo esifanele 
– Ithoni nerejista efanele 
– Ulimi oluhle 
– Isipelingi esihle 
– Ingqikithi enhle 
– Ikhono lokuziqambela 
– Ukubhala inani lamagama 

 

UMBUZO 5 
 

Phendula uMbuzo 5.1 NOMA uMbuzo 5.2. Bhala amagama ayi-150 kuya kwayi-180. 
 

5.1  Incwadi yokukhononda/ yokukhalaza 
 

 
[<www.google.co.za>] 

 

Njalo ngeMigqibelo kumabonakude kunohlelo olubonisa izinto ezingalungile 
ngo-8 ebusuku, ngesikhathi somndeni. Njengomzali bhalela umhleli walolu 
hlelo incwadi yokukhononda/ yokukhalaza, ukhononde ngezinkinga zalolu 
hlelo. 

 

Bhala incwadi yakho ufake lokhu okulandelayo. 
 

• Igama lohlelo nenkinga yesikhathi oludlala ngaso.  (2) 

• Okubi ngalolu hlelo; izidakamizwa, udlame, ucansi, ulimi olungalungile, 
ubugebengu, ukugqoka kwabalingisi, njll. (4) 

• Ukuziphatha kwabalingisi/ abadlali emphakathini. (2) 

• Iziphakamiso/ Izeluleko.  (2) 
 

Isakhiwo   (7) 
Ulimi nohlelo   (2) 
Inani lamagama nokulibhala   (1) 

 [20] 

NOMA 
 
5.2 Inkulumo 
 

 
[<www.google.co.za>] 

 
Uthisha wakho ukhethe wena njengomfundi othanda ukufunda amabhuku 
ukuthi ukhulume ekilasini lakhe ngencwadi oyifundile. Bhala inkulumo 
ukhuthaze (encourage) abafundi ngokubaluleka kokufunda amabhuku. 

 
Bhala inkulumo yakho ufake lokhu okulandelayo. 

 

• Igama le ncwadi oyifundile nombhali wayo. (1) 

• Ingqikithi yendaba / Ikhuluma ngani? (3) 

• Ulwazi olutholile / Izifundo. (2) 

• Lolu lwazi luzokusiza kanjani?  (2) 

• Iziyalo ongazinika abafundi ngokufunda izincwadi.  (2) 
 

Isakhiwo   (7) 
Ulimi nohlelo   (2) 
Inani lamagama nokulibhala   (1) 

[20]  

UMBUZO 6 
 
Khetha uMbuzo 6.1 NOMA uMbuzo 6.2. Bhala amagama angama-60 kuya kwangama-80. 
 
6.1 Isimemo 
 

 
[<www.google.co.za>] 

 
Wena, uphumelele umatikuletsheni kahle kakhulu. Abazali bakho bahlele 
ukukwenzela umcimbi wokujabulela impumelelo yakho. Bhala isimemo 
umeme umndeni nabangane emcimbini wakho. 

 

• Incazelo ngohlelo lwangalolu suku (Kuzokwenzekani, kanjani, 
okudingekayo/ nokungadingeki, nokunye). (3) 

• Okuzogqokwa. (1) 

• Umuntu ozoxhumana naye nezinombolo zocingo.  (1) 
 
Amamaki: 
 
Isakhiwo   (3) 
Ulimi nohlelo   (1) 
Inani lamagama nokulibhala   (1) 

[10] 
 

NOMA 

6.2 Isikhangiso 
 

 
[<www.google.co.za>] 

 
Esikoleni sakho nifuna ukwakha isikhwama semali (fund raising) esizosiza 
izintandane. Uthishomkhulu ucele wena nekomidi labafundi ukuthi nithole 
umculi odumile ozocula ekhonsathini yesikole.  

 
Bhala isikhangiso ubhekise kulokhu okulandelayo: 

 

• Imininingwane yomculi wangalolo suku (Igama/ wakuphi, njll) (1) 

• Okuzobe kwenzeka osukwini/ okuzotholakala nokunye. (2) 

• Amathikithi atholakala kuphi, kanjani, inani njll? (1) 

• Isiqubulo.  (1) 
 
 
Amamaki: 
 
Isakhiwo (3) 
Ulimi nohlelo  (1) 
Inani lamagama nokulibhala  (1) 

[10] 
 

Amamaki angama-30 

 Amamaki esewonke: 100 


